
Sirdaryo viloyat adliya boshqarmasi rahbariyati 

oʻrtasida vazifalar taqsimoti
1. Boshqarma rahbariyati oʻz xizmat joylarida vaqtincha boʻlmaganda yoki ushbu lavozimlar vakant boʻlgan taqdirda, oʻzaro oʻrindoshlik qilib turish quyidagicha belgilanadi: 

Boshqarma boshligʻi boʻlmaganida, unga yuklatilgan vazifalarni bajarish boshqarma boshligʻining birinchi oʻrinbosari zimmasiga;

boshqarma boshligʻining birinchi oʻrinbosari boʻlmaganida, unga yuklatilgan vazifalarni bajarish boshqarma boshligʻining oʻrinbosari zimmasiga;

boshqarma 
boshligʻining oʻrinbosari boʻlmaganida, unga yuklatilgan vazifalarni bajarish boshqarma boshligʻining birinchi oʻrinbosari zimmasiga;

boshqarma boshligʻining birinchi oʻrinbosari va oʻrinbosari boʻlmaganida, ularga yuklatilgan vazifalarni bajarish boshqarma boshligʻi zimmasiga yuklatiladi. 

Boshqarma boshligʻi oʻrinbosarlariga boshqarma nomidan sudlarga daʻvo arizasi (ariza) va shikoyatlar kiritish, oʻtkaziladigan sud majlislarida koʻriladigan ishlar yuzasidan arizalar, iltimosnomalar va boshqa hujjatlarni taqdim qilish hamda boshqa zarur harakatlarni amalga oshirish vakolati beriladi. 

Boshqarma boshligʻi oʻrinbosarlariga sud majlislarida koʻriladigan ishlar yuzasidan qonunchilik hujjatlarida hamda boshqarmaning ichki hujjatlarida nazarda tutilgan boshqarma boshligʻining vakolat va huquqlaridan foydalanadi.  

2. Boshqarma boshligʻi: 
a) Boshqarma faoliyatini tashkillashtiradi va ularga umumiy rahbarlik qiladi;  

Boshqarma hayʼati faoliyatini boshqaradi;  

Boshqarma ishini rejalashtirish, uning bajarilishi ustidan nazoratni taʼminlaydi;  

Rejalashtirish va nazorat-tahlil shoʻbasi faoliyatiga rahbarlik qiladi;  

Inson resurslari boʻyicha shoʻbasi faoliyatiga rahbarlik qiladi;  

Moliya-iqtisod shoʻbasi faoliyatiga rahbarlik qiladi;  

Xoʻjalik faoliyati va mehnatni muhofaza qilish boʻyicha bosh maslahatchi faoliyatiga rahbarlik qiladi;  

Raqamlashtirish boʻyicha bosh maslahatchi faoliyatiga umumiy rahbarlik qiladi; 

b) moliyaviy, shuningdek moddiy-texnika taʼminoti, xodimlarning moddiy va maishiy sharoitlarini yaxshilash bilan bogʻliq masalalarni hal qiladi;  

v) moliya-xoʻjalik faoliyatiga oid hujjatlarga birinchi imzo qoʻyish huquqiga ega boʻladi;  

e) yuridik texnikum faoliyatini muvofiqlashtiradi; 

f) maʻmuriy huquqbuzarliklar toʻgʻrisdagi ishlarni koʻrib chiqadi; 

g) davlat xizmatlari koʻrsatish sohasidagi qonunchilikni buzilganlik uchun 

maʻmuriy jazo choralarini qoʻllash toʻgʻrisidagi qarorlarni qabul qiladi; 

h) maʻmuriy huquqbuzarlik toʻgʻrisidagi ish yuzasidan chiqarilgan qaror 

xususidagi berilgan shikoyat yoki bildirilgan protestni koʻrib chiqadi. 

3. Boshqarma boshligʻining birinchi oʻrinbosari

a) quyidagi vazifalar:

normativ-huquqiy hujjatlar va ular loyihalarining tartibga solish taʻsirini baholash hamda korrupsiyaga qarshi ekspertizadan oʻtkazish; 

huquqiy axborotni tarqatish va undan foydalanishni taʻminlash; 

huquqiy targʻibotni 
amalga oshirish hamda davlat organlari va tashkilotlarining hududiy boʻlinmalari faoliyatida huquqiy targʻibot sohasidagi ishlarini muvofiqlashtirish;

huquq ijodkorligi sohasida yagona davlat siyosatini yuritish;

davlat organlarining hududiy boʻlinmalari, xoʻjalik birlashmalari hamda mahalliy davlat hokimiyati organlari faoliyatida huquqni qoʻllash amaliyotini izchil va bir xilda taʻminlash boʻyicha choralarni amalga oshirish; 

maʻmuriy tartib-taomillar sohasida yagona davlat siyosatini amalga oshirish;

fuqarolarning huquqlari, erkinliklari va qonuniy manfaatlarini huquqiy himoya qilish boʻyicha choralarni amalga oshirish;

qonunchilik hujjatlari va topshiriqlarning oʻz vaqtida, toʻliq va sifatli amalga oshirilishini taʻminlash yuzasidan sohalar, hududlar va idoralar kesimida manzilli va tematik tahliliy oʻrganishlarni olib borish va joylardagi holat monitoringini yuritish;

intellektual mulk sohasida yagona davlat siyosatini olib borish hamda ixtirolar, tovar belgilari, mualliflik huquqi va boshqa intellektual mulk obʻektlariga boʻlgan huquqlarni himoya qilishga masʼul hisoblanadi.  

b) Boshqarmaning:

Huquqni qoʻllash amaliyotini oʻrganish va metodik taʻminlash shoʻbasi; 

Inson huquqlarini himoya qilish shoʻbasi; 

Oʻzbekiston Respublikasi Prezidenti hujjatlari ijrosini nazorat qilish shoʻbasi; 

Huquqiy axborot boʻyicha bosh maslahatchi; 

Intellektual mulk huquqlarini himoya qilish boʻyicha bosh maslahatchi faoliyatiga rahbarlik qiladi.  

d) Tuman (shahar) adliya boʻlimlari faoliyatini muvofiqlashtiradi. 

4. Boshqarma boshligʻi oʻrinbosari; 
a) quyidagi vazifalar:

davlat organlari va tashkilotlarining hududiy boʻlinmalari yuridik xizmatlari faoliyatini muvofiqlashtirish va nazorat qilish, ularning faoliyatiga uslubiy koʻmaklashish; 

notariat, advokatura hamda jismoniy va yuridik shaxslarga  huquqiy xizmat koʻrsatuvchi boshqa tuzilmalarning samarali faoliyat koʻrsatishini taʻminlash;

Notarial palatasi hududiy boshqarmasi bilan birgalikda xususiy amaliyot bilan shugʻullanuvchi notariuslar tomonidan litsenziya talablari va shartlariga rioya etilishi ustidan nazoratni amalga oshirish; 

advokatlik tuzilmalari va Advokatlar palatasi hududiy boshqarmasining faoliyatini kafolatlarini taʼminlashda vakolati doirasida koʻmaklashish; 

Advokatlar palatasi hududiy boshqarmasi bilan birgalikda malaka komissiyalari faoliyatini tashkil etish;

nodavlat notijorat tashkilotlarning faoliyatini rivojlantirish borasida davlat siyosatini amalga oshirish, ularning davlat organlari va tashkilotlarining hududiy boʻlinmalari bilan oʻzaro hamkorligini tashkil qilishga koʻmaklashish; 

davlat xizmatlari koʻrsatish sohasida, shu jumladan tegishli axborot tizimlari, resurslar va maʻlumotlar bazalarini joriy etish boʻyicha davlat organlari va boshqa tashkilotlar faoliyatini nazorat qilish va samaradorligini baholashga masʼul hisoblanadi; 

jismoniy va yuridik shaxslarga davlat xizmatlari koʻrsatish sohasida yagona davlat siyosatini amalga oshirish, davlat xizmatlari koʻrsatish sohasida qonun hujjatlariga rioya etilishi ustidan monitoring olib borish va nazorat qilishni amalga oshiradi. 

b) Boshqarmaning: 

Davlat xizmatlari koʻrsatilishi ustidan nazorat qilish shoʻbasi; 

Davlat xizmatlari markazlari va FHDY organlari faoliyatini muvofiqlashtirish shoʻbasi; 

Notariat, advokatura va huquqiy xizmatlar shoʻbasi; 

Nodavlat notijorat tashkilotlar boʻyicha bosh maslahatchi faoliyatiga rahbarlik qiladi.  

e) Yuridik xizmat koʻrsatish markazlari, Davlat xizmatlari markazlari, FHDY boʻlimlari, FHDY arxivi, Notarial arxiv faoliyatini muvofiqlashtiradi; 

f) maʻmuriy huquqbuzarliklar toʻgʻrisdagi ishlarni koʻrib chiqadi; 

g) davlat xizmatlari koʻrsatish sohasidagi qonunchilikni buzilganlik uchun maʻmuriy jazo choralarini qoʻllash toʻgʻrisidagi qarorlarni qabul qiladi; 

h) maʻmuriy huquqbuzarlik toʻgʻrisidagi ish yuzasidan chiqarilgan qaror xususidagi berilgan shikoyat yoki bildirilgan protestni koʻrib chiqadi. 
